
Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

Azərbaycan Xalq Cümhuriy-
yəti yarandığı ilk gündən xalq 
maarifinin və mədəniyyətin in-
kişafına xüsusi diqqət yetirirdi. 
Çünki Çar hakimiyyəti Rusiya-
nın müstəmləkə əsarəti altın-
da olan xalqlarının milli-siyasi  
mənlik şüurunun  oyanmasına 
hər vasitə ilə mane olmuşdu.  
Çar Rusiyasında xalq məktəblə-
ri dövlət orqanizmində “yaman 
şişi” xatırladırdı. Hökumət hər 
tərəfdən xalq təhsilinin inkişafı 
ilə razılaşmağa məcbur olurdu. 
Çünki dünyada elm  və texni-
kanın sürətlə inkişafı Rusiyada 
da maarifin və xalq  təhsilinin 
tamamilə yenidən qurulması-
nı tələb edirdi. Digər tərəfdən, 
çarizm xalqın oyanmaqda olan 
şüurunun qarşısını almaq üçün 
xalq maarifi işini məhdud çər-
çivədə saxlamaq istəyirdi. Çar 
Rusiyasında xalq maarifi və 
onun əsas  daşıyıcısı olan müəl-
limlər hökumət tərəfindən hər 
cür  həqarətə və təqiblərə mə-
ruz qalırdı.
Milli ucqarlarda, o cümlədən 
Şimali Azərbaycanda vəziyyət 
daha dözülməz idi. Burada zor-
la ruslaşdırma siyasəti yeridilir, 
təhsil, əsasən, rus dilində apa-
rılır, milli dil və  mədəniyyətin 

inkişafına hər cür əngəllər törə-
dilirdi. 
1918-ci il mayın 28-də Azərbay-
canın müstəqilliyi elan edildiyi 
gün Fətəli xan Xoyskinin sədrli-
yi ilə yaradılan  birinci hökumət 
kabinəsində Xalq Maarifi Nazir-
liyi də  təsis olundu. Nəsib bəy 
Yusifbəylinin başçılıq etdiyi na-
zirlik öz fəaliyyətinə Azərbay-
can xalq maarifinin vəziyyətinin 
və bu sahədə həyata keçiriləcək 
vəzifələrin  müəyyənləşdirilmə-
si ilə başladı. 
Azərbaycan Xalq Cümhuriy-
yəti hökumətinin xalq  maa-
rifinin inkişafına çox mühüm  
təkan verən ilk  tədbirlərindən 
biri 1918-ci il 27 iyun tarixli qə-
rar oldu. Həmin qərara əsasən, 
Azərbaycan-türk dili dövlət dili 
elan edildi. 
Təhsil sahəsində həyata keçi-
rilən ilk mühüm tədbir mək-
təblərin milliləşdirilməsi oldu. 
Azərbaycan hökumətinin 1918-
ci il 28 avqust tarixli qərarında  
göstərilirdi ki, bütün ibtidai 
tədris müəssisələrində təhsil 
şagirdlərin öz ana dilində apa-
rılmalı və dövlət dili olan  Azər-
baycan dilinin tədrisi icbari 
surətdə həyata  keçirilməlidir. 
Azərbaycan dilini bilməyən 

şagirdlər üçün üçüncü və dör-
düncü siniflərdə rus şöbələri 
açılır və burada  Azərbaycan 
dili intensiv surətdə tədris olu-
nurdu.
Azərbaycan hökumətinin həya-
ta keçirdiyi tədbirlər nəticəsin-
də, artıq  1919-cu ilin əvvələrin-
də ölkədə dövlət hesabına 637 
ibtidai məktəb və 23 orta ixtisas 
təhsil məktəbi fəaliyyət göstə-
rirdi.
 Orta məktəblər arasında 6 kişi 
və  4 qadın gimnaziyası, 5 real-
nı məktəb, 3 müəllimlər  semi-
nariyası, 3 müqəddəs Nina qız 
tədris müəssisəsi, politexnik 
məktəb və kommersiya məktə-
bi var idi.
1919-20-ci tədris ilində Azər-
baycanın orta məktəblərində, 
müəllim seminariyalarında 
oxuyanlar istisna olmaqla, 9611 
şagird təhsil alırdı ki, onların 
da 3115-i  azərbaycanlı, 6496 
nəfəri isə başqa millətlərin nü-
mayəndələri idi. 
Bakıda universitet açılmasına 
böyük  əhəmiyyət verən Cüm-
huriyyət hökuməti bu məsələni 
1919-cu il 8 aprel tarixli iclasın-
da müzakirə etdi. Qəbul olunan 
qərarda bütün  imkanlardan is-
tifadə edərək, 1919-20-ci tədris 

ilinin əvvəlində Bakıda univer-
sitet açılması məqsədilə Xalq 
Maarifi Nazirliyinə tapşırıldı 
ki, ümumi həcmi 10 milyon 
manatdan çox olmamaq şərtilə, 
smeta hazırlayıb hökumətə təq-
dim etsin. Hökumətin qərarına 
əsasən, Bakı Universiteti kom-
mersiya məktəbinin binasında 
yerləşdirilməli idi.
1919-cu il senytabrın 1-də Azər-
baycan Parlamenti,  nəhayət, 
Bakıda dövlət universitetinin 

açılması haqqında  qanun qəbul 
etdi. 1919-cu il noyabrın 15-də  
universitetin auditoriyalarında 
ilk mühazirələr başlandı. 
1919-20-ci tədris ilində univer-
sitetdə 1094 tələbə təhsil alırdı 
ki, onların da 217 nəfəri azad 
dinləyici idi. 
Azərbaycan Parlamenti 1919-
cu il senytabrın 1-də Bakıda  
dövlət universitetinin açılma-
sı haqqında qanunla bərabər, 
1919-20-ci tədris ilində dünya-

nın müxtəlif ali məktəblərində 
dövlət hesabına təhsil almaq 
üçün 100 nəfər azərbaycan-
lı gəncin xaricə göndərilməsi 
haqqında da qərar qəbul etdi.
Azərbaycan Xalq Cümhuriy-
yətinin xalq maarifinin inki-
şafında və mədəni quruculuq 
sahəsində qısa müddət ərzində 
həyata keçirdiyi mühüm təd-
birlər sonralar respublikada 
xalq maarifinin təşkilində mü-
hüm rol oynadı.

Bu gün Azərbaycanda arıçılıq 
məhsullarının istehsalına dair 
statistikaya nəzər salsaq,  görə-
rik ki,  2005-ci ildə 0,6 min ton 
bal istehsal edilmişdisə, 2016-cı 
ildə bu rəqəm 2,7 min tona ça-
tıb. Arı ailələrinin artım dina-
mikasına baxsaq, əgər 2005-ci 
ildə 105 min arı ailəsi vardısa, 
2016-cı ildə onların sayı 260 min 
olub. Son illər arıçılığa artan 
maraq bu sahədə ixrac ənənə-
sinin yaranmasına təkan ve-
rib. Məsələn, 2015-ci ildə cəmi 
3,62 ton bal ixrac olunmuşdu-
sa, 2016-cı ildə bu göstərici 6,1 
tona yüksəlib. Ötən il Azərbay-
candan ixrac olunan 1 ton balın 
orta qiyməti 8 min ABŞ dolları 
təşkil edib ki, bu da dünya üzrə 
orta idxal qiymətindən 2,5 dəfə 
çoxdur. 
Müsahibimiz uzun illər ölkə-
mizdə arıçılıqla  məşğul olan 
“Ballı” bal və arı məhsulları 
şirkətinin direktoru Rəşad Rə-
şidovdur.   
- Rəşad müəllim, necə oldu ki, 
arıçılıqla məşğul olmağa baş-
ladınız?  
- Bu sahəyə gələnə kimi bir çox 
şirkətlərdə satış rəhbərliyində 
çalışmışam. Balı seçmə səbə-
bim isə bizim ailəmizin bu işə 
bağlılığı olub. Mənim babam 
da, atam da arıçı olublar. Biz 50 
ildən çoxdur ki, bu işlə məşğul 
oluruq. Bala gələnə qədər də 
uzun müddət bu sahə ilə bağ-
lı ağlımda müəyyən fikirlər, 
strategiyalar var idi. Zaman 
elə gətirdi ki, biz 3 il əvvəl bal 
satışında yeni keyfiyyət mər-

hələsinə keçdik.  Amma bu o 
demək deyil ki, biz o zamana 
kimi bal sahəsində deyildik. Ən 
azı 50 ildən çoxdur ki, bu sahə-
də çalışırıq. Gözümü açandan 
arı təsərrüfatlarının içində bö-
yümüşəm.   
Bir şirkət kimi fəaliyyətə başla-
mamışdan öncə ilə indiki ara-
sında fərq, təbii ki,  mövcuddur. 
Həmin dövrdə məhsulun daha 
çox qablaşmamış formada sa-
tışını həyata keçirirdik. Amma 
zaman keçdikcə bazara baxdıq-
da hiss olunurdu ki, satdığımız 
məhsulun qablaşdırılmasının  
təkmilləşdirilməsinə ehtiyac 
duyulur.  Ona görə bu sahəni 
araşdırmağa başladıq. Avropa, 
Amerika bazarında fəaliyyət 
göstərən bir çox şirkətlərin satış 
strategiyasını incələdik. Sonra 
özümüzə bir plan cızdıq ki, biz 
məhsullarımızı daha sanballı, 
yüksək səviyyədə qablaşdırıl-
mış şəkildə təqdim etməliyik. 
Nəticə etibarı ilə də təqdima-
tımız kifayət qədər normal və 
uğurlu alındı. Brend olaraq ar-
tıq İqtisadiyyat Nazirliyinin xa-
ricdə “Made in Azerbaijan” adı 
altında təşkil edilən qida sər-
gilərində iştirak etmişik. Balı-
mızı Azərbaycan balı kimi ölkə 
sərhədlərində də tanıtmışıq.  
 - Ümumən, insanları balın tə-
bii  olmasına necə inandırırsı-
nız, çünki insanlarda bir şirkə-
tin çoxlu bal istehsal etməsi və 
onun satışının çox olmasına 
inam, sanki, azdır? 
- Bal, həqiqətən, kifayət qə-
dər spesifik məhsuldur. Çünki 

balı saxtalaşdırmaq çox rahat, 
yoxlamaq isə çox çətindir. Za-
man-zaman bazarlarda sui-is-
tifadə halları olduğu üçün in-
sanlarda bala qarşı ehtiyatlı 
davranış formalaşıb. Biz insan-
ların məhsulumuza olan gü-
vənini qazanmaq üçün bir sıra 
işlər gördük. Məhsulun komp-
leks halda təqdim olunmasına, 
qablaşmasına, keyfiyyətinə, 
saxlanmasına, doğru yerdə təq-

dim olunmasına kifayət qədər 
güc sərf etdik. Bu gün “Ballı”-
nın bazarda keyfiyyətli bir bal 
markası kimi tanınmasında 
gördüyümüz işlərin rolu bö-
yükdür. Bu gün bizim müştə-
rilərimizin yüzdə doxsan faizi 
təkrar müştərilərdir. Yəni, bir 
dəfə məhsulumuzu alıb dadına 
baxan yenidən “Ballı”nı seçir. 
Həmçinin, biz satış nöqtələ-
rimizdə müştərilərimizə ba-
lımızı laboratoriya şəraitində 
yoxlamağı təklif edirik. Bütün 
xərcləri müəssisəmiz ödəyir. 
Müştəri istənilən zaman məh-
sulun təbiiliyini laboratoriya-

da yoxlatdırıb əmin ola bilər. 
Bundan başqa, sosial şəbəkələr 
vasitəsilə müəyyən aksiyalar 
keçirərək, insanlar arasında 
təşviqedici məlumatlar pay-
laşaraq, markamız haqqında 
müsbət fikirlər yaradırıq.   
Əslində, elə şüarımız da sizin 
sualınıza çox yaxındır. Yəni, 
məhsulumuz sexdən gəlmir, 
bişirilmir, bu, təbiətdən gəlir 
və həmin proses əslində kifayət 

qədər zaman aparır. Bir arıçı il 
ərzində ortalama iki dəfə bal 
süzə bilər. Həmin balı süzmək 
üçün o, bütün il ərzində təsər-
rüfata xidmət edir. Onun profi-
laktikasını aparır, doğru, vaxt-
lı-vaxtında bir zonadan başqa 
zonaya köçürülməsini edir. Əl-
bəttə, süzülmə ilə iş bitmir. Sü-
zülmüş balın təbiiliyini qoru-
maq, tərkibindəki fermentlərin 
ölməməyi üçün saxlanılmasına, 
qablaşdırılmasına ciddi önəm 
vermək lazımdır. Ona görə də 
biz balın saxlanmasına, gigiye-
nasına, qablaşmasına və doğru 
şəkildə, heç bir kənar təsir ol-

madan müştəriyə çatdırılması-
na çox diqqət edirik.    
 - Arıçılıq böyük zəhmət, bu-
nunla belə gəlir gətirən sahə 
olduğu halda, kanardan elə 
mənzərə yaranır ki, bu sahəyə 
o qədər də kapital qoymaq la-
zım deyil? 
- İlk olaraq təcrübə olmalıdır. 
Daha sonra ətrafda sağlam, 
həqiqətən, bu biznesi irəli çəkə-
cək insanlar və doğru strategiya 
seçilməlidir. Sektor həm maddi, 
həm də strateji tərəfdən öyrənil-
məli, rəqiblər kifayət qədər araş-
dırılmalıdır. Rəqəmlər dəqiq he-
sablanmalıdır. Ən əsas da ilkin 
başlanğıc investisiyası olmalı-
dır. Başladıqdan sonra imkanlar 
açılır. Əgər iş uğurludursa, hər 
kəs – həm fərdlər, həm dövlət 
orqanları lazım olan dəstəyi 
göstərəcəklər. Bu gün startapla-
ra dəstək olmaq üçün daha ön-
cəki illərə nisbətən kifayət qədər 
məqamlar var. Gənclər bunlar-
dan maliyyə baxımından fayda-
lana bilərlər.   
Kapitala gəldikdə isə, o, bizne-
sin qurulduğu sahədən, qurmaq 
istədiyiniz işin həcmindən, mə-
kanından asılıdır. Kifayət qədər 
dostlarımız var ki, simvolik in-
vestisiya ilə bu işləri başlayıblar. 
Həmin dövr üçün heç vaxt he-
sablamamışam ki, nə qədər mə-
vacib lazımdır. Çünki biz bu işə 
başlayanda təsərrüfatlarımız, 
infrastrukturumuz var idi.  
- Qablaşdırma və daşınmanı 
necə həyata keçirirsiniz? 
-Ümumən, “Ballı” olaraq məh-
sulumuzla yanaşı, onun daha 

da yaxşı tanınıb seçilməsi üçün 
qablaşdırılmasına da xüsu-
si önəm veririk. Hal-hazırda 
“Ballı”nın istifadə etdiyi qab-
laşmalar dünya standartlarına 
uyğundur. 
İstifadə etdiyimiz bütün banka-
lar Rusiya, İtaliya və Türkiyə-
dən alınır. 
Daşınmalara gəldikdə isə əsas 
istehsal və böyük anbarımız 
Xudatda yerləşir. Bakıda isə 
sadəcə müəyyən gün ərzində 
saxlanması üçün mini anbarı-
mız var və satış nöqtələrimiz-
dən aldığımız sifarişləri təyin 
olunmuş günlərdə gecikmə ol-
madan çatdırırıq. 
- Bəs,  məhsullarınızın ixrac 
po tensialı haqqında heç dü-
şünmüsünüzmü? 
- Bəli. Bir çox ölkələrin məh-
sullarını daddıqda görürük ki, 
Azərbaycan balı tərkibinə görə 
çox zəngin baldır. Azərbaycan-
da 9 iqlim qurşağının olması 
imkan verir ki, kifayət qədər 
zəngin bal istehsal edilsin. Ona 
görə də düşünürəm ki, bizim 
balın təqdimatı düzgün edilər-
sə, kifayət qədər ixrac potensi-
alı var. “Ballı” olaraq keçən il 
Qətərə məhsul ixrac etdik. Bu il 
də bir neçə ölkəyə və eləcə də 
Uzaq Şərqə və Körfəz ölkələ-
rinə ixrac ehtimalımız artıq 
dəqiqdir. Növbəti illər üçün də 
ixrac potensialımızı genişlən-
dirməyi düşünürük.  
- Rəşad müəllim, maraqlı mü-
sahibəyə görə sağ olun.  

